
ОПИС НА РАБОТА И ЗАДАЧИ
ТРЕНЕР
ЗА РЕАЛИЗАЦИЈА НА ОБУКИ И МЕНТОРСКА ПОДДРШКА ВО ПРОГРАМА ЗА УПРАВУВАЊЕ СО ОТПАДНИ ВОДИ И ОТПОРНОСТ НА КЛИМАТСКИТЕ ПРОМЕНИ ВО МАКЕДОНИЈА
                    
                                                      Во рамки на проектот
„Вклучување на жените во подобрување на услугите за достапност на чиста вода и санитација и зајакнување на отпорноста на климатските промени во Македонија“
1. За проектот:
Проектот Вклучување на жените во подобрување на услугите за достапност на чиста вода и санитација и зајакнување на отпорноста на климатските промени во Македонија (во понатамошниот текст Зајакнување на отпорноста на климатските промени во Македонија) започна со реализација во јануари 2026 година. Проектот е финансиран од Министерството за надворешни и европски работи на Република Словенија и Каритас Словенија. Проектот има за цел да го подобри квалитетот на водата преку намалување на загадувањето на отпадните води, елиминирање на отпадот и минимизирање на испуштањата на опасни хемикалии и материјали, намалување на процентот на нетретирани отпадни води и значително зголемување на рециклирањето и повторната употреба на безбедна вода во Југоисточна Македонија (Богданци, Босилово, Валандово, Гевгелија, Дојран, Ново Село, Струмица). Општата цел на проектот исто така е обезбедување на ефикасно учество на жените и еднакви можности за лидерство на сите нивоа на донесување одлуки во политичкиот, економскиот и јавниот живот, како и зголемување на меѓуопштинската соработка во Југоисточниот регион.
Проектни резултати:	
1: Зголемени технички и институционални капацитети на општинскиот персонал, за управување со водата и санитација, отпорни на климатските промени.
2: Надградени канализациски системи и обновени водотеци со користење на природни и климатски отпорни решенија.
3: Зајакната улога на жените во управувањето со отпадните води и санитацијата. 
Целна група (Македонија): 
· 50.000 луѓе, жени и мажи, во 7 општини добиваат трајно подобрен пристап до услуги за вода и санитација отпорни на климатски промени, преку развиени политики, регулирани водотеци и кампањи за подигање на свеста.
· 100 луѓе со пристап до подобрени и климатски отпорни услуги за отпадни води во Радово.
Проектна локација во Македонија: Богданци, Босилово, Валандово, Гевгелија, Дојран, Ново Село, Струмица.

2.  Проектна компонента – Зголемување на општинските капацитети за климатска отпорност за вода и санитација

Во рамки на проектот како посебна компонента е издвоена поддршката за зајакнување на техничките и институционалните капацитети на општинскиот персонал, за управување со водата и санитацијата, отпорни на климатските промени.

Иако општините имаат потенцијал да поттикнат одржлив развој, но потребно е да се подобри меѓуопштинска соработка и да се надгради капацитетот на административниот кадар, за да се поттикне спроведувањето на мерките за справување со ризиците за управувањето со чисти и отпадни води во проектните локации. Ова посебно се однесува на руралните подрачја каде што нема канализациони мрежи за отпадни води, каде што има ризици за загадување на питката вода. 
Општата цел на оваа компонента е зајакнување на техничките капацитети на општините за воспоставување на формални механизми за соработка преку формирање на меѓуопштински групи за соработка. Тоа поттикнува подигање на еколошката свест и вклучување на жените во процесите и активностите за подобрување на животната средина.
Главниот очекуван резултат за компонентата е зајакнување на техничките капацитети на општините и вклучувањето на жените во процесот на донесување одлуки во засегнатите општини.
Очекувани резултати:
1. Зајакнување на техничките и институционалните капацитети на општинскиот персонал за управување со водата и санитацијата, како и отпорноста на климатски промени;
2. 21 општински работник се вклучени во подобрувањето на меѓуопштинската соработка, како и изработката на акциски план за климатска отпорност, од кои 30% од нив се жени.

3. Улога и активности на тренерот

Тренерот треба да има блиска соработка со проектниот тим на Македонскиот Каритас и ќе биде одговорен за подготовка и реализација на следните активности:
1. Подготовка и реализација на обуки и работилници за општински персонал
Пет (5) еднодневни обуки
Во текот на пет (5) еднодневни обуки, учесниците треба да ги поминат обуки кои ќе бидат спроведени од страна на тренер/експерт од следниве области: 
· управување со одводни канали и санитација; 
· планирање за чистење и одржување на одводни водоводни канали; 
· намалување на последиците од климатските промени (адаптација/ублажување);
· намалување на ризици од катастрофи (поплави, пожари, свлечишта, суши);
· планирање на проекти и собирање средства;
· одржливо (отпорно на климатски промени) земјоделие и градинарство;
· инклузивно учество (поттикнување на женската популација за учество) во управувањето со вода и санитација.  
Обуката да биде интерактивна, со практични примери, работа на терен и изработка на реални работни алатки за општините. 
После реализацијата на секоја обука, да поднесе извештај во рок од 5 дена.
Тренерот е должен да изработи предлог Курикулум за 5 обуки и 2 работилници  на општинскиот персонал.
2. Реализација на работилници и овозможување на менторска поддршка за општините за време на процесот на изработка на DRR (Disaster Risk Reduction) планови, т.е. намалување на ризик од катастрофи
Две (2) партиципативни работилници
После завршувањето на 5-те (петте) еднодневни обуки, општините ќе учествуваат во 2 (две) партиципативни работилници за изработка на развиен план за намалување на ризикот од катастрофи преку зголемување на отпорноста на климатските промени и  поттикнување на родова инклузија во сите фази на планирање и управување со ризиците.
Во текот на втората фаза после работилниците, тренерот/експертот ќе овозможи менторска поддршка на општините во подготовката и финализирањето, за да се обезбеди успешна изработка на развиените планови за заштита од катастрофи, со цел и нивно формално усвојување. Најмалку 30% од жените ќе бидат вклучени во подготовката.
Менторската поддршка подразбира:
- детално запознавање со доставените планови и коментари од прва рака за подобрување плановите на општините;
- телефонски или онлајн консултации, во врска со коментарите од прва рака; 
- подобрени верзии на документи и втора рака на коментари за плановите;
- дополнителни телефонски или онлајн консултации со учесниците од општините по потреба во врска со втората рака на коментарите;
- преглед на финалните верзии на документи и финални коментари по потреба;
- дополнителни телефонски, онлајн консултации, како и консултации во присуство со учесниците од општините по потреба, во врска со финалната верзија планот.
Динамиката за реализација на менторска поддршка:
· Поднесување на извештај после одржаните работилници.
· Поднесување на детален извештај за пружената менторска поддршка по доставените планови за справување со катастрофи.
	Завршување на работилниците
	Рок за доставување на првични верзии акциски планови
	Рок за прва рака на коментари за  акциски планови
	Краен рок за подобрената верзија  на  акциски планови
	Рок за втора рака на коментари  за  акциски планови
	Рок за финална верзија за коментирање  за  акциски планови
	Финализирање на акциски планови

	31.12.2026
	31.01.2027
	28.02.2027
	31.03.2027
	30.04.2027
	30.07.2027
	30.08 - 15.09.2027




3. Временска рамка за реализација на обуки и работилници
Број на учесници: 21
Временски период на реализација на 5-дневните обуки: Април 2026 – Септември 2026
Временски период на реализација на 2-дневните партиципативни работилници: Ноември 2026 – Декември 2026
Менторска поддршка за изработка на акцискиот план за климатска отпорност после партиципативните работилници: 01 Јануари - 30 Септември 2027
[bookmark: br4]Рок за финализирање на акциски план за DRR (Disaster Risk Reduction) планови, т.е. намалување на ризик од катастрофи: 30 Септември 2027
4. Квалификации
● Универзитетска диплома;	
● Минимално 5-годишно работно искуство на подрачјето на темите на обуките;
● Искуство во реализација на тренинг и обуки на тема чиста животна средина, управување со отпадни води, санитација, климатски промени, како и родова инклузија;
· Искуство во изработка, ревизија и советување при изработка на план за намалување на ризик од катастрофи; 
● Искуство поврзано во работа со институции.

5.  Временска рамка
 
	АКТИВНОСТ
	РОК

	Распишување на повик
	09.04.2026

	Затварање на повикот
	20.04.2026

	Избор на тренер
	27.04.2026   

	Потпишување на договор
	28.04.2026 


6. Документи за пријава

Пријавата може да се поднесе индивидуално или во тим, како физичко или правно лице. 
Пријавата треба да ги содржи следните информации:
1. CV на кандидатот со опис на претходно искуство во согласност со точка 4;
2. Пополнет пријавен образец
3. Нацрт агенда на 5-дневните обуки
4.   Нацрт агенда на 2-дневната партиципативна работилница
5. Предлог за реализација на менторската поддршка (динамика, начин на работа…)

Забелешка: Локациите за пет-дневната обука ќе бидат во некои од општините: Богданци, Босилово, Валандово, Гевгелија, Дојран, Ново Село или Струмица. Македонски Каритас ќе ги сноси трошоците за оброци и превоз на учесниците. 
[image: ooxWord://word/media/image13.jpeg]Критериуми за избор
Најдобриот кандидат/ка ќе биде одбран врз основа на докажаното искуство, финансиските понуди и предложена агенда во врска со овозможување на менторска поддршка. Македонски Каритас во соработка со Каритас Словенија го задржува правото да ги организира разговорите со потенцијалните кандидати пред потпишување на договор.
Начин на плаќање
Начинот на плаќање ќе биде дефиниран со договор.

Процедура за поднесување на пријави

Пријавите треба да се базираат врз основа на Описот за работа и задачи, испратени на e-mail адреса: contact@caritas.mk и karitas.zokpm@gmail.com до 20.04.2026 година, до крајот на денот.

Дополнителни информации може да се добијат до 16.04.2026 година, преку испраќање на вашите прашања на e-mail адресата tomislav.mikulec@caritas.mk или на телефонскиот број 077/986-525.

